
საქართველოს შოთა რუსთაველის თეატრისა და კინოს სახელმწიფო 
უნივერსიტეტის გაზეთი #3 (181) მარტი 2025 წელი

სალომე აკობია

ქალბატონი

ნატალია ზედელაშვილი, ნატალია მიდელაური, 
ნიკა დონაძე, ნიკოლოზ ბლიაძე, მერაბ ზუზაძე, 

ნიკოლოზ წელაური, ნინო აროშიძე, ნიცა კახიანი, 
სალომე გულიაშვილი, სალომე თაბაგარი

რას ნიშნავს, იყო მოქალაქე?

მკითხველმა თავად განსაზღვროს, როგორი 
ახალგაზრდაა თითოეული მათგანი, რა თაობა 
გვეზრდება და ჩაგვანაცვლებს. პირადად მე კი 

უღრმეს მადლობას ვეუბნები მათ და ქედს ვიხრი მათი 
მშობლების წინაშე.

როდესაც 25 წლის გახდა, ქალბატონმა მრავალი 

მიზანი დაისახა, პატარა ბავშვივით გონებაში დიდი 

სურვილების სია ჩამოწერა, თითქოს, ერთ წელში 

შესაძლებელი ყოფილიყო სულიერი სიძლიერის, 

ფინანსური სიმყარის, გონებრივი სიმშვიდის, 

ცხოვრების ჰარმონიულობისა და ყოველდღიურობის 

სასიამოვნო მელოდიურობის ერთდროულად მიღწევა.

 გვ. 4-14

გვ. 2-3

ქალბატონი

	 3 gv. 

დღეს ქალბატონი 26 წლის გახდა, ორი-სამი 

ადამიანისგან ვალდებულებით გამსჭვალული, კი

დევ ორი-სამისგან გულწრფელობით აღსავსე და 

ერთისგან მისთვის საწადელი, ობიექტურად კი, 

ჩვეულებრივი მილოცვა მიიღო. მრავალი ისტორი

ით დახუნძლული წარსულიდან ერთ-ერთი მოგო

ნება გონების ცენტრში მოაქცია, მაშინ 15-16-ის თუ 

იქნებოდა, ბავშვობის მეგობართან ერთად ქუჩის 

კუთხეში იდგა და ერთმანეთზე უკეთეს იუბილე

ებზე თამამად ოცნებობდა, თუმცა, მისი არც ერ

თი იუბილე არ ყოფილა ასეთი. როდესაც 25 წლის 

გახდა, ქალბატონმა მრავალი მიზანი დაისახა, პა

ტარა ბავშვივით გონებაში დიდი სურვილების სია 

ჩამოწერა, თითქოს, ერთ წელში შესაძლებელი 

ყოფილიყო სულიერი სიძლიერის, ფინანსური სიმ

ყარის, გონებრივი სიმშვიდის, ცხოვრების ჰარმო

ნიულობისა და ყოველდღიურობის სასიამოვნო 

მელოდიურობის ერთდროულად მიღწევა. პაწა

წინა ხელები რამდენჯერმე გადააჯვარედინა, ჯერ 

თვალები დახუჭა, შემდეგ თავი სკამის საზურგეს 

მიაყრდნო და მხოლოდ რამდენიმე, წარმოუდგენ

ლად სასიამოვნო წამით საკუთარი თავი ყოველი

ვე თავყრილობისგან შორს, სოციუმსგარიდებული 

და ათასგვარი შიშისგან მყარად დაცული წარმო

იდგინა. ეს, მხოლოდ მის გონებაში გათამაშებული 

სცენარი, სადღაც წუთნახევარი გაგრძელდა, თვა

ლებგახელილს კი შემაშინებლად ძლიერი და თა

მამი გადაწყვეტილებები წარმოესახა. ქალბატონი 

მკაფიოდ ხედავდა, თუ როგორ მიაბიჯებდა მისთ

ვის საწადელი საქმიანობის განსახორციელებლად, 

ყოველი ნაბიჯის გადადგმისას ხვდებოდნენ ადამი

ანები, რომელთაც თავიანთი ვერ მიუზღვა, ახლა 

კი არა ქედმაღლურად, არამედ სამართლიანად 

2 gv.

	

ეპასუხებოდა. წამით ისიც კი დაინახა, თუ როგორ 

უშიშრად ეპუებოდა თავის ჭეშმარიტ გრძნობებ

ზე პასუხად უარს და ძრწოლისგან ფეხებს აღარ 

კეცავდა. ქალბატონი მყისიერად შეტორტმანდა, 

გულწრფელად გაოცებული იყო, რადგან ზემოჩა

მოთვლილი თვალებგახელილმა წარმოისახა. მას 

ვერავინ დასწამებდა ბოროტებას, სხვისი ცხოვრე

ბით ზედმეტად დაინტერესებას, ღირებული სიტყ

ვების უკიდეგანოდ, დანიშნულების გარეშე გაჟღე

რებას. შეშინებული ყოველ დაწერილსა და თქმულ 

სიტყვას უფრთხილდებოდა, ადამიანების გაცნობი

სას დიდხანს ფიქრობდა, როგორ შთაბეჭდილებას 

ტოვებდა სხვებზე, საქმის შესრულებისას ღრმად 

მომუშავე, საკუთარი ძალების ბოლომდე სააშკა

რაოზე გამომტანი და ყოვლისმომთმენი ადამიანი 

იყო. ციფრებიც აშინებდა, გაურკვეველი მომავა

ლიც, გრძელი გზაც, მანამდე გაუგონარი უცხო ფიქ

რებიც, თუმცა, ყველაზე მეტად მისდამი ჩადენილი 

უსამართლობა აკვირვებდა. ზოგჯერ თმენის ნიშ

ნულს კონტროლს ვერ უწევდა, მაშინ კი ბრაზნარე

ვი ხმით სერიოზული კითხვების დასმას იწყებდა, 

მგრძნობიარე გულიდან და გამჭრიახი გონებიდან 

ამოხეთქილის. ქალბატონის ბავშვობა მისთვის სა

განძური გახლდათ, დაცული, ზღვარგადასულად 

ბედნიერი, სიამოვნების სიტკბოებითა და ოჯახური 

სიყვარულით გარემოცული. ასეთი ზღვარგადასუ

ლი ბედნიერება მან წლების შემდეგაც იგრძნო, თა

ვიდან გაცნობიერება გაუძნელდა, შემდეგ მიღება 

გაუჭირდა, ბოლოს კი დაკარგვამ ყველაფრისგან 

განაცალკევა, უპასუხო კითხვები დაატეხა თავს და 

რაც მეტი დრო გადიოდა, მით უფრო ვერ ივიწყებ

და, რომ ერთხელ აღმოჩენილ გარემოცვაში დაბ

რუნება მხოლოდ მასზე არ იყო დამოკიდებული, 

მეორე პიროვნებას კი აღარ უნდოდა. ქალბატონი 

იშვიათად წერდა, ფრთხილობდა, სძაგდა პათეტი

კა, ზედმეტი სიმართლეც აშინებდა, სათქმელი ბევ

რი ჰქონდა, უმეტესად ჩუმად იყო, სადაც საუბარი 

სურდა, იქ თავს იკავებდა არაერთი მიზეზის გამო. 

ქალბატონი თავს იცავდა ტკივილისგან, აწმყოსგან, 

აჩქარებული ფიქრებისგან, ხალხისგან, სიახლეე

ბისგან. ყველაზე მეტ დროს საკუთარი თავის სიყვა

რულს უთმობდა, ყველაზე ნაკლებს კი - ადამიანე

ბით დაინტერესებას. მისი გამორჩეული თვისებები 

ჭეშმარიტი გულწრფელობა, ურთულეს მომენ

ტებში თავის გამხნევებისათვის საკმარისი ძალა, 

დროის მნიშვნელოვნად გადანაწილება და დადე

ბითად აღიარებული საკუთარი თვისებების დამა

ჯერებლად და ოდნავ ირონიული ტონით ხაზგასმა 

იყო. წერის სურვილი მაშინ გაუჩნდა, როდესაც მის 

გონებას მრავალი ძაფი იჭერდა. საქმეს, ტკივილს, 

უძლურებას, გადაუჭრელ პრობლემებს, მიუღებელ 

გადაწყვეტილებებს, საპასუხო წერილებს, საჭირო 

სიტყვებს და კიდევ მრავალ ძაფზე ასხმულ მაგნიტს 

ქალბატონის აზრები თავიანთ სურვილზე დაქვემ

დებარებულად გადაუქცევიათ. იშვიათად, მაგრამ 

მას მაინც გამოსდიოდა სიმამაცით იმ გადაწყვე

ტილებების მიღება, რომლებიც მის მთელ არსებას 

უნდოდა ერთდროულად. 

ქალბატონი 26 წლის გახდა, გამთენიისას ერ

თი სურვილი ამოძრავებდა, ანალოგიური, რაც წი

ნა წლებში. რამდენიმე სიტყვას ელოდა, მშრალს, 

ლოგიკურად არჩეულს, გრძნობისგან დაცლილს, 

მაგრამ მაინც ელოდა. ქალბატონს ეს მშრალი 

სიტყვები ყველა სხვა გულიდან წამოსულ, ნაფერებ 

წინადადებას ერჩივნა. გაშეშებული იწვა, გარშემო 

სიჩუმე იყო, მასში კი რამდენიმე სიღრმისეულად 

მნიშვნელოვანი სიტყვა გაისმოდა. მოლოდინით 

აღსავსე, იმედის ნაპერწკალს შეჭიდებული, მიუ

ხედავად ენით აუხსნელი არეულობისა, მომავალს 

ოპტიმისტურად შემყურე ქალბატონი ვერ ასწრებს 

ყოველივეს გადაფასებას. წამით პათოსს ივიწყებს, 

კალამს გვერდზე გადადებს, საჩვენებელ თითს მუქ 

ყავისფერ მაგიდაზე მექანიკურად ატრიალებს და 

ოდნავ დამწუხრებული გონებაში წინა წელს შე

მუშავებულ ვერშესრულებულ გეგმას ჰაერშივე აქ

რობს. იუბილე ყოვლად ჩვეულებრივ წარიმართა, 

სიტყვები შუადღისას მიიღო, თავად პასუხის დაბ

რუნებას საღამოს აპირებს. მისი ქმედებები - გაუ

გებარი, გრძნობები - მიუღებელი, თვისებები - ემო

ციურად კომპლექსური, თავად კი არაამბიციური 

და ყოველდღიურობის ტემპს მოწყვეტილია. ქალ

ბატონმა კვლავ შეადგინა გეგმა, სანამ 27-ის გახდე

ბა, რამდენი რამ აქვს მოსასწრები. გულახდილობა 

აძრწუნებს, პათეტიკას, როგორც ვახსენე, გაურბის, 

ამიტომაც დასაწოლად მიემართება. მშრალ სიტყ

ვებს შესაფერის პასუხს უგზავნის, გულდაწყვეტი

ლია, თუმცა, ქალბატონი ძლიერი, ეგოცენტრული, 

საკუთარ თავზე შეყვარებული ადამიანია და სანამ 

27 წლის, გახდება, გეგმის დიდი ნაწილი მაინც უნდა 

შეასრულოს.

სალომე აკობია

	 5 gv. 

2024 წელს ჩემი პედაგოგიური მოღვაწეობის ისტორიაში პირველად ავიყვანე ჯგუფი, რომლის 
ხელმძღვანელი ვარ და ვუკითხავ საგანს სათეატრო კრიტიკა. მართალი გითხრათ, დიდი სურ
ვილი არ მქონდა, ვშიშობდი - როგორი ჯგუფი შედგება, ექნებათ თუ არა ინტერესი მომავალი 
პროფესიისადმი, რაც მთავარია, ექნებათ თუ არა სურვილი, მიიღონ განათლება. მოკლედ, აუტ
კივარი თავის ატკივების სურვილი არ მქონდა. წლების განმავლობაში მსოფლიო თეატრის ის
ტორიას ვუკითხავ თეორეტიკოსებს და თუ შევამჩნიე, რომ მათ შორის არიან ნიჭიერი, მიზანს
წრაფული ახალგაზრდები, „ჩავჭიდებ“ ხოლმე ხელს და ვცდილობ, ყველაფერი გავუკეთო, რომ 
ისინი დარჩნენ პროფესიაში. აქედან გამომდინარე, ვფიქრობდი, რომ ჩემს ეგრეთ წოდებულ 
პედაგოგიურ მისიას პირნათლად ვასრულებ და, რომ არა გია ცქიტიშვილი, ჩემი კოლეგა, მეგო
ბარი და თანაკურსელი, რომელმაც, შეიძლება ითქვას, „დამაძალა“, ამას არ გავაკეთებდი, არ 
ავიყვანდი ჯგუფს.

ერთი ჩემი ბავშვობის მეგობრის საყვარელი გამოთქმაა - ცხოვრება სიმბოლოებით გვესაუბრე
ბაო. ეს ის შემთხვევაა, როცა მისი სიტყვები გამართლდა. თეატროლოგიის ისტორიაში, 1980-იან 
წლებში, მოხდა პირველად, რომ ამ მიმართულების 21 ახალგაზრდისგან შემდგარი კურსი შეიქ
მნა, მათ შორის ვიყავით მე და გია. პროფესიაში დავრჩით დაახლოებით ათნი და აი ახლა 2024 
წლის ნაკადში 21-მა ახალგაზრდამ აირჩია თეატროლოგია. 

ყოველი მათგანი თავისებურად გამორჩეული, ნიჭიერი, ინტერესიანი, მოაზროვნე ადამიანია. 
გაცნობისთანავე გვითხრეს მე და გიას, რომ ზოგს მომავალში რეჟისორობა სურს, ზოგს მსახიო
ბობა, ზოგი დარჩება თავიდანვე არჩეულ პროფესიაში.

დღეს ჩემთვის არ აქვს მნიშვნელობა, რამდენი გახდება პროფესიონალი თეატროლოგი, ჩემთ
ვის მთავარი ისაა, რომ ყოველი მათგანი პიროვნებაა, აქვს საკუთარი მსოფლმხედველობა, აქვს 
უნარი თავისუფლად გამოხატოს და დაიცვას საკუთარი აზრი. და, რაც მთავარია, ყოველი მათ
განი უკვე შემდგარი მოქალაქეა. ბოლო პერიოდში ჩვენს ქვეყანაში განვითარებული მოვლე
ნებიდან გამომდინარე, დავალებად მივეცი, დაეწერათ თავიანთი დამოკიდებულება/მოსაზრება 
თემაზე „რას ნიშნავს, იყო მოქალაქე“. 

მკითხველმა თავად განსაზღვროს, როგორი ახალგაზრდაა თითოეული მათგანი, რა თაობა 
გვეზრდება და ჩაგვანაცვლებს. პირადად მე კი უღრმეს მადლობას ვეუბნები მათ და ქედს ვიხრი 
მათი მშობლების წინაშე.

ჯგუფის ხელმძღვანელი, ხელოვნებათმცოდნეობის დოქტორი, 
ასოცირებული პროფესორი

მაკა (მარინე) ვასაძე

ნატალია ზედელაშვილი

მე საქართველოს მოქალაქე ვარ, რაც ნიშნავს, 
რომ ჩემი სახელმწიფო მაღიარებს, როგორც პი
როვნებას და ჩვენ ორივე მოვალენი ვართ, ერთ
მანეთის ინტერესები დავიცვათ. როგორც მოქა
ლაქეს, მაქვს საკუთარი კონსტიტუცია და კანონთა 
კრებული, რომელშიც დაწვრილებით წერია, რა 
ვალდებულებები მაკისრია ჩემი ქვეყნის წინაშე.

ტერმინი „მოქალაქეობა“ და მისი ეს ფუნქცია 
ჯერ კიდევ ანტიკურ საბერძნეთში ჩამოყალიბდა. 
იქ ნამდვილი დემოკრატია იყო და თითოეული მო

რას ნიშნავს, იყო მოქალაქე?

ქალაქის აზრი ძალიან მნიშვნელოვანი და საჭირო 
გახლდათ. „მოქალაქეობა“ დღესაც იმავეს ნიშნავს, 
თუმცა, ვფიქრობ, სიტყვა ნელ-ნელა თავის მნიშვ
ნელობას კარგავს, რადგან ჩემი, როგორც მოქა
ლაქის, აზრი და ინტერესები ჩემს სახელმწიფოს 
აღარ აინტერესებს. როგორ შეიძლება ამას დავარ
ქვათ დემოკრატია, როცა ჩემი საკუთარი სამშობ
ლო ზურგს მაქცევს? რასაკვირველია, სამშობლო 
უპირობოდ უნდა გიყვარდეს, მაგრამ რა ხდება მა
შინ, როდესაც იგი შენს აზრს არ ითვალისწინებს 
და თვალში ნაცარს გაყრის?!

	 6 gv. 

4 gv.

	

მოქალაქეობა ძალიან ზოგადი ცნებაა, ამიტომ 
მე მხოლოდ ჩემს მოსაზრებას დავწერ. უპირველე
სად, მოქალაქეობა უდიდესი პასუხისმგებლობაა 
სახელმწიფოს მიმართ. თუმცა, ამაში არ ვგულის
ხმობ იმ სავალდებულო რაღაცებს, რომლებიცაა, 
მაგალითად, გადასახადების გადახდა, კანონების 
დაცვა და ასე შემდეგ. ვფიქრობ, ესენი ისედაც ცხა
დია. მე ვსაუბრობ პასუხისმგებლობაზე, რომ სა
კუთარი სახელმწიფო უკეთესი გახადო და რაიმე 
ღირებული დაუტოვო მომავალ თაობას. ხშირად 
მესმის ხანში შესული ადამიანებისგან, რომ ჩვენი 
იმედი აქვთ, რომ მათ ვერ შეძლეს და ჩვენ უნდა 
შევძლოთ ამ ქვეყნის გაბრწყინება და გარდა იმისა, 
რომ უდიდეს მიზანს ვისახავ და ვგრძნობ ამ პასუ
ხისმგებლობას, ცოტა ბრაზიც მერევა, რომ საკმა
რისად არ მოინდომა წინა თაობამ, რომ დაეტოვე
ბინა ჩვენთვის უკეთესი გარემო, უკეთესი ქვეყანა, 
უკეთესი სიტუაცია. 

იყო მოქალაქე, ნიშნავს იაზრებდე, თუ რამდენს 
ნიშნავს შენი აზრის დაფიქსირება, შენი ხმა. ეს ნიშ
ნავს გააზრებას, რომ შენ, ინდივიდს, შეგიძლია ამ 
სამყაროს შეცვლა. მოქალაქეობა არ არის რაღაც 
კონკრეტულ ქვეყანაში ცხოვრება და ამის საბუთე
ბით აღიარება. მე რომ მოქალაქე ვარ, ამას მხო
ლოდ საბუთი არ უნდა ამტკიცებდეს, ამას მე თა
ვად უნდა ვამტკიცებდე ჩემი სიტყვითა და საქმით. 
შეუძლებელია, ადამიანი იყოს სრულფასოვანი და 
შემდგარი მოქალაქე, მაგრამ არ ჰქონდეს ბრაზი
სა და პროტესტის განცდა იმ ტალახზე, რომელ
საც საქართველოს არალეგიტიმური პარლამენტი 
გვესვრის. შეუძლებელია, პიროვნება იყოს კარგი 
მოქალაქე და ეგუებოდეს უდიპლომო პრეზიდენ
ტის ყოლას, არ აღელვებდეს ახალგაზრდების (და 
არამარტო) ქვეყნიდან წასვლა, ეგუებოდეს არა
სასურველი კურსით მოძრაობას და ოლიგარქიას, 
რომელიც სუფევს ჩვენს სახელმწიფოში. 

იყო მოქალაქე, ნიშნავს, გახსოვდეს შენი ქვეყ
ნის წარსული. გახსოვდეს, რა გაქვს გამოვლილი, 
რა შეგიძლია, ვინ ხარ. სამწუხაროდ, დღესდღე
ობით მხოლოდ სადღეგრძელოებში ვიყენებთ ამ 
ცოდნას. რასაკვირველია, არაფერი სჯობს შენი ის
ტორიის ქებას, მაგრამ როდემდე უნდა ვამტკიცოთ 
ჩვენი პატრიოტიზმი სადღეგრძელოებითა და ლექ
სებით? როდის მოვა მოძრაობისა და საქმის კეთე
ბის დრო? „მოძრაობა და მარტო მოძრაობა არის, 
ჩემო თერგო, ქვეყნის ღონისა და სიცოცხლის მიმ
ცემი...“ (ილია ჭავჭავაძე, „მგზავრის წერილები“). 
რადგანაც ჩვენი ერის მამა ვახსენე, მინდა ხაზი გა

ვუსვა, რომ ის იყო საქართველოს ყველაზე ღირსე
ული მოქალაქე, პიროვნება და მოღვაწე. ის სიტყ
ვითა და საქმით ამტკიცებდა ქვეყნის სიყვარულს, 
ქვეყნისადმი ერთგულებას. ილია უკვდავია ისევე, 
როგორც მისი თითოეული ნაწარმოები. ის, სწო
რედ რომ სანიმუშო საქართველოს მოქალაქეა. 
ფრაზა „მამული, ენა, სარწმუნოება“ ჩვენი მთავარი 
დევიზივითაა. ეს სამი რამაა მოქალაქის მთავარი 
ღირებულება. 

სამშობლოს ინტერესების პრიორიტეტად დაყე
ნება მოქალაქისთვის დაუწერელი კანონია. მაგრამ 
დღეს ძალიან ბევრი არღვევს ამ წესს და საკუთარი 
კომფორტისთვის ცხოვრობს. სახელმწიფოზე მე
ტად საკუთარ კეთილდღეობაზე ზრუნვა ეგოიზმია. 
ეგოიზმი კი უკანასკნელია, რაც ახლა გვჭირდება. 
ჩვენი სამშობლო საფრთხეშია და მას ახლა სწო
რედ ჩვენი დახმარება და გვერდში დგომა სჭირ
დება. უნდა გავითვალისწინოთ, რომ რაც ახლა 
ხდება, ეს ჩვენი ქვეყნის ბრალი არაა, მასსა და მის 
მომავალზე გული არ უნდა ავიცრუოთ, არ უნდა 
დავნებდეთ, რადგან ჩვენ, ამ ქვეყნის მოქალაქეე
ბი, ვალდებულები ვართ, დავიცვათ ჩვენი სახელ
მწიფო შიდა თუ გარე მტრისაგან. „ძალა ერთობა
შია“, როცა ვერთიანდებით, როცა არ ვართ მარტო 
და ერთმანეთს გვერდში ვუდგავართ, სწორედ მა
შინ წარმოვადგენთ ძალას. სწორედ მაშინ ვართ 
ქვეყნის სამსახურში. 

„სახელმწიფო - ეს მე ვარ“ ამბობდა საფრანგე
თის აბსოლუტური მონარქი ლუი XIV. და მართლიც 
ასეა. სახელმწიფო - ეს თითოეული ჩვენგანია, ვი
ნაიდან ჩვენ ჩვენი ქვეყნის გაზრდილები ვართ, მის 
ღირებულებებსა და პრინციპებს ვიცავთ, გვიყვარს 
იგი და არავის მივცემთ უფლებას, სამშობლო წაგ
ვართვას. სახელმწიფო - ეს ჩვენ ვართ, რადგან 
სწორედ ამ სახელმწიფოს კულტურის, წარსულის, 
ტრადიციების მატარებლები ვართ. 

იყო მოქალაქე, ნიშნავს - უპირობოდ გიყვარდეს 
ის ადგილი, სადაც დაიბადე და გაიზარდე და გქონ

დეს სურვილი, გააუმჯობესო იგი.

5 gv.

	
	 7 gv. 

ნატალია მიდელაური

მოქალაქეობა ზოგისთვის განსაზღვრული ოფი
ციალური სტატუსია, რომელიც რაღაც ვალდებუ
ლებებთან და უფლებებთანაა დაკავშირებული, 
ზოგისთვის ეს უბრალოდ პასპორტი და პირადი 
ნომერია, მაგრამ მოქალაქეობა არის უდიდესი პა
სუხისმგებლობა თითოეული ადამიანისა, რომე
ლიც უნდა იტვირთოს მთელი თავისი ცხოვრების 
განმავლობაში და საკუთარი სახელმწიფოსთვის 
ყოველთვის საუკეთესო ემეტებოდეს. ეს ვალდებუ
ლებებზე მეტია, როდესაც სამშობლოს მძიმე პერი
ოდი უდგას, მოქალაქეები რუტინული ყოფიდან გა
მოდიან და დგანან ქვეყნის სადარაჯოზე, სწორედ 
ასეთი ადამიანების დამსახურებაა, რომ ჩვენი ქვე
ყანა არსებობს. რას ნიშნავს, იყო საქართველოს 
მოქალაქე? ეს არის მძიმე შრომა, როგორც ყვე
ლას მოგეხსენებათ, პატარა საქართველო ყოველ
თვის მძიმე ვითარებაში იმყოფებოდა, დიდ იმპე
რიებს საქართველოს გადაყლაპვის სურვილი სულ 
ჰქონდათ. ჩვენ ძალიან „გაგვიმართლა“, რადგან 
გეოპოლიტიკურად საქართველო ისეთ ადგილას 
მდებარეობს, რომ ის იმპერიების ინტერესის საგა
ნი ყოველთვის იყო. ადრეული ხანიდან, ჯერ რომის 
იმპერიის გავლენა ვრცელდებოდა დღევანდელი 
საქართველოს ტერიტორიაზე, შემდეგ ბიზანტიის, 
სპარსელების, მონღოლების, ოსმალებისა და, რა 
თქმა უნდა, რუსეთის, რომლის ბრჭყალები დღესაც 
არ გვშორდება. საქართველოს დამოუკიდებლობა 
ჩვეულებრივმა რიგითმა მოქალაქეებმა მოიპოვეს. 
ჩვენთვის ძალიან ძვირფასია მოპოვებული თავი
სუფლება, მაგრამ ამის შენარჩუნება ადვილი არას
დროს ყოფილა და არც ახლაა, საქართველოს ის
ტორიაში ბევრი მოღალატე გვხვდება, რომლებიც 
მტრის მხარეს ძალაუფლებისა და ფუფუნების გამო 
გადადიოდნენ, მაგრამ ამ პატარა ქვეყანას ბევრი 
გმირიც ჰყავს და ესენი უმეტესად ის მოქალაქეები 
არიან, ვისაც ესმის, რას ნიშნავს, გერქვას სახელ
მწიფო, რა არის სუვერენიტეტი, რატომ უნდა იბ
რძოლო დამოუკიდებლობისთვის, რატომაა მნიშ
ვნელოვანი, დაიცვა საკუთარი ენა. ჩემი აზრით, 
ასეთი მოქალაქეები არიან ზუსტად ისინი, ვინც 
მხოლოდ ერთი ქვეყნის კი არა, დედამიწის მოქა
ლაქეებიც არიან და ეს იმიტომ, რომ ყველაფრის 
განვითარებასა და ზრუნვას ჯერ საკუთრით იწყებს 
ადამიანი და ასეც უნდა იყოს. 

მინდა რამდენიმე სიტყვა აპოლიტიკურ მოქა
ლაქეებზეც ვთქვა. მეგონა, რომ ადამიანს შეუძ
ლია ისე იცხოვროს ქვეყანაში, რომ პოლიტიკა არ 
აინტერესებდეს, მაგრამ შემდეგ ასეთი რამ გავიგე, 
რომ ყველაფერი ის, რაშიც ვცხოვრობთ, პოლი

ტიკაა, სადაც ვსწავლობთ, რაზეც ვსხედვართ, რა
საც ვჭამთ, რითაც ვმკურნალობთ და დავფიქრდი 
ბერძნულ დემოკრატიაზე. გამახსენდა, როგორ 
ყალიბდებოდა მოქალაქეობა და რამდენად მნიშ
ვნელოვანი იყო დემოკრატიული მმართველო
ბა ადამიანისთვის, რატომ? - იმიტომ, რომ ისინი 
ხვდებოდნენ, - რაც შენ, შენს ქვეყანას, შენს შვილ
სა და შენს ოჯახს სჭირდება, არავინ იცის შენზე 
კარგად, ამიტომ შენ უნდა მიიღო გადაწყვეტილე
ბა - რა გინდა შენს ქვეყანაში გაკეთდეს, როგორ 
გინდა განვითარდეს. ამის გამო მოქალაქეები ჯერ 
კიდევ ანტიკურ საბერძნეთში ირჩევდნენ მმართ
ველს, ჰყავდათ სახალხო კრება და ეს იყო ნამდ
ვილი დემოკრატიის მაგალითი. რა არის დემოკრა
ტია? - ეს არის ხალხის მმართველობა, ანუ ხალხი 
თვითონ მართავს, თვითონ აკეთებს საკუთარ არ
ჩევანს და ამაში დიდი სიამოვნებით იღებს მონა
წილეობას, არჩევნებში მონაწილეობა მხოლოდ 
კაცებს შეეძლოთ. მრავალი საუკუნის შემდეგ, თავ
დაუზოგავი ბრძოლებით, ქალებმაც მოვიპოვეთ 
ხმის უფლება. ჩემი აზრით, მოქალაქის ერთ-ერთი 
მთავარი ვალდებულება სწორედ რომ არჩევნებში 
მონაწილეობის მიღებაა. შენ თუ არ გაინტერესებს, 
სად იცხოვრებ, როგორ გარემოში, სად ისწავლის 
შენი შვილი, მაშინ ვიტყვი, რომ მნიშვნელობა არ 
აქვს შენ შენს სამშობლოში იცხოვრებ თუ სადმე 
სხვაგან, რადგან შენ არ იცი, როგორ იყო მოქალა
ქე, შენ უბრალოდ ფორმალურად პირადი ნომრი
თა და პასპორტით ხარ ქვეყნის მოქალაქე და არ 
გაინტერესებს ქვეყანაში მიმდინარე პროცესები. 
შენ ქვეყნისთვისაც გამოუსადეგარი ხარ. რით გან
სხვავდები იმ ადამიანისგან, რომელსაც ანტიკუ
რობაში მონას ეძახდნენ, ისიც ვერ იღებდა თავის 
მომავალზე გადაწყვეტილებას და ვერც შენ იღებ. 
ამიტომ ვფიქრობ, მოქალაქეობა, უდიდეს პასუხის
მგებლობასთან ერთად, ძალიან დიდი ჯილდოა, 
რადგან თითოეულ ადამიანს აქვს უფლება, გა
დაწყვიტოს საკუთარი მომავალი, ამიტომ ადამია
ნებმა უნდა იბრძოლონ, რათა ეს თავისუფლება და 
ჯილდო შეინარჩუნონ, რადგან ყოველთვის, სამწუ
ხაროდ, ჩნდებიან პირები, რომლებიც ამის წართ
მევას მოინდომებენ. საბოლოოდ ვიტყვი - მადლი
ერი ვარ ამ პატარა და ძლიერი ქვეყნის შვილობით 
და ვაპირებ, ვიყო ღირსეული მოქალაქე, რომელიც 
საკუთარ ხმას ყოველთვის და ყველგან დაიცავს და 
თქვენც იმავეს გისურვებთ - იყოთ ღირსეული მო
ქალაქეები და გეცხოვროთ გაბრწყინებულ და აყ
ვავებულ საქართველოში.

6 gv.

	

	 8 gv. 

ნიკა დონაძე
ადამიანისთვის 

ქვეყნის სრულ
ფასოვანი მოქა
ლაქეობა ერთ-
-ერთი ყველაზე 
მნიშ ვ ნე ლოვა ნი 
პ რ ი ო რ ი ტ ე ტ ი ა . 
უ პ ი რ ვ ე ლ ე ს ა დ , 
მოქალაქეობა გუ
ლისხმობს სრულ 
უფლებასა და პა
სუხისმგებლობას, 
წვლილი შეიტანოს 
იმ ქვეყნის განვი
თარებასა და წინს
ვლაში, რომელშიც 
ცხოვრობს. თუმცა, 
მოქალაქე იყოს 
მეტი, ვიდრე მხო
ლოდ ოფიციალუ
რი სტატუსი - ეს 
არის ხანგრძლივი ისტორიული, კულტურული და 
სოციალური პროცესების შედეგი. 

იყო მოქალაქე ნიშნავს, გქონდეს კონკრეტული 
უფლებები: ჩვენ შეგვიძლია, მონაწილეობა მივი
ღოთ არჩევნებში, გამოვთქვათ ჩვენი აზრი, ვისარ
გებლოთ განათლების, ჯანმრთელობისა და სო
ციალური დაცვის საშუალებებით. ამ უფლებების 
განხორციელება ჩვენ საშუალებას გვაძლევს, ვი
ყოთ საზოგადოების აქტიური წევრები. 

თუმცა, მოქალაქეობა არ გულისხმობს მხოლოდ 
უფლებების გამოყენებას. ეს ასევე მოითხოვს პასუ
ხისმგებლობების შესრულებას. მოქალაქეები ვალ
დებულნი ვართ, რომ დავიცვათ წესები, ჩავერთოთ 
ჩვენი ქვეყნის საზოგადოების განვითარების პრო
ცესებში. ეს მოიცავს აქტიურ ჩართულობას ადგი
ლობრივ საკითხებში, მოხალისეობას და საზოგა
დოების წევრების მიმართ პატივისცემას. 

ჩემი აზრით, ქვეყანაში შექმნილი კრიზისისა და 
დაძაბულობის ანალიზი და ამასთან დაკავშირე
ბით საკუთარი აზრის დაფიქსირება ყველა მოქა
ლაქის ვალდებულებაა. ამასთანავე, საკუთარი აზ
რის გამოთქმის პარალელურად, მოქალაქეს უნდა  
შეეძლოს სხვისი აზრის პატივისცემა. დღეს, როდე
საც საქართველოში პოლიტიკური და სოციალური 
გამოწვევები მნიშვნელოვნად გაიზარდა, მოქალა
ქეობრივი პასუხისმგებლობები განსაკუთრებულად 
აქტუალური გახდა. არჩევნების ჩატარება, განსხვა
ვებული აზრის დაფასება, დემოკრატიული პროცე
სების დაცვა – ეს ყველაფერი მოქალაქის ძირითა
დი ვალდებულებებია. ჩვენ ვცხოვრობთ ეპოქაში,  

 

როდესაც თავისუფალი სიტყვის გამოხატვის შესაძ
ლებლობა არის ძირითადი პრინციპი ეროვნული 
გარანტიების შენარჩუნებისა, თუმცა ამავე დროს, 
არის გამოწვევა იმ პოლიტიკური ძალების მიმართ, 
რომლებიც ცდილობენ ამ უფლებების შეზღუდვას. 
საქართველოში მიმდინარე მოვლენები ცხადყოფს, 
რამდენად მნიშვნელოვანია მოქალაქეების გაერ
თიანება საზოგადოებრივი საკითხების გარშემო. 
მაგალითად, ბოლო წლებში მრავალი მასობრივი 
აქცია გაიმართა პოლიტიკური და სოციალური სა
კითხების გადასაწყვეტად, რაც მოქალაქეების აქ
ტიური ჩართულობის შედეგია. ეს პროცესები ხაზს 
უსვამს, რომ მოქალაქეობა ემყარება არა მხოლოდ 
სამართლებრივი სტატუსის ეკლექტიურობას, არა
მედ მოქალაქეთა საერთო ინტერესების, უფლებე
ბისა და ძირითადი ღირებულებების დაცვას. 

მოქალაქეობა - ეს არის აქტიური პროცესების 
სერია, რომლის საშუალებითაც ადამიანები ქმნიან 
და იცავენ საზოგადოების სტრუქტურას. ჩვენი ვა
ლია, ვიყოთ აქტიური და პასუხისმგებლობის მქონე 
მოქალაქეები, რათა მომავალში შევქმნათ ისეთი 
საზოგადოება, სადაც გავინაწილებთ ჩვენს ვალ
დებულებებსა და უფლებებს. კლასიკური სამარ
თლებრივი მიდგომის მიღმა, მოქალაქეობა უნდა 
იყოს სოციალური აქტივობა და კულტურული პასუ
ხისმგებლობა, რაც დაგვეხმარება საქართველოში 
ძლიერი და დემოკრატიული საზოგადოების ჩამო
ყალიბებაში.

	 9 gv. 

7 gv.

	

ნიკოლოზ ბლიაძე

მოქალაქეობა არ არის მხოლოდ იურიდიული 
სტატუსი; ეს არის პასუხისმგებლობის, ერთობის 
და აქტიური ჩართულობის გამოვლინება იმ ქვეყ
ნის მიმართ, რომელშიც ადამიანი ცხოვრობს. მო
ქალაქეობა მოიცავს უფლებებსა და მოვალეობებს, 
რომელთა დარღვევა არავითარ შემთხვევაში არ 
შეიძლება, მაგალითად, საზოგადოების კეთილ
დღეობაში მონაწილეობის მიღება. საქართვე
ლოს მოქალაქეთა ურყევი ნებაა, დაამკვიდრონ 
დემოკრატიული საზოგადოებრივი წყობილება, 

ეკონომიკური თავისუფლება, სოციალურად და 
სამართლებრივად გამართული სახელმწიფო, უზ
რუნველყონ ადამიანის საყოველთაოდ აღიარებუ
ლი უფლებები და თავისუფლებები, განამტკიცონ 
სახელმწიფოებრივი დამოუკიდებლობა და სხვა 
ხალხებთან მშვიდობიანი ურთიერთობა.

მოქალაქეობა გულისხმობს როგორც ინდივი
დუალურ თავისუფლებას, ასევე საერთო კეთილ
დღეობაზე ზრუნვას. ეს არის როგორც უფლება, ისე 
პასუხისმგებლობა, რომელიც აერთიანებს ინდი
ვიდს და სახელმწიფოს.

მერაბ ზუზაძე
 
რას ნიშნავს, იყო მოქალაქე? ჩემი აზრით, მოქა
ლაქეობა სიგარეტის ნამწვის ნაგავში გადაგდები
დან იწყება და ამჟამად ბოლოს აქციაზე დგომით 
განისაზღვრება. არ მინდოდა პირდაპირ აქციებზე 
საუბრით დამეწყო თემა, მაგრამ დღესდღეობით 
საქართველოში განვითარებული მოვლენების გა
მო მიწევს ასე დაწყება. მე ხანდახან სამშობლოს 
დედად წარმოვიდგენ, არ ვიცი რატომ, მაგრამ თუ 
სამშობლო მოქალაქისთვის დედაა, თან თუ ისე
თი დედა, როგორიც საქართველოა, მაშინ წესიე
რი „შვილობაც“ მართებს ქართველ ადამიანს. სა
ქართველოში მოქალაქეს ყოველდღიურად უწევს 
ბრძოლა: გადარჩენისთვის, რეჟიმის წინააღმდეგ, 
სიმართლისთვის, სასამართლოს სიმართლისთ
ვის, ერთმანეთისთვის და, რა თქმა უნდა, ბრძოლა 
მოქალაქეობისთვის. რას ნიშნავს, იყო მოქალაქე 
საქართველოში? - ბრძოლას! მოქალაქეობა ნიშ

ნავს, იყო თავისუფალი, ოღონდ ისე, რომ სხვა მო
ქალაქეს თავისუფლება არ შეუზღუდო. ეს ნიშნავს, 
იცხოვრო შენი ქვეყნისთვის, შენი დებისა და ძმე
ბისთვის. მოქალაქეობა რთულია, ამიტომაცაა, რომ 
სირთულე გვეზარება, თანაც ძალიან. ჩვენს მოსა
მართლეებს მოქალაქეობა რომ არ დაზარებოდათ, 
აღარ იქნებოდა ბრძოლა რეჟიმის პატიმრების გა
თავისუფლებისთვის, ჩვენს ხელისუფლებას რომ 
გაეთვალისწინებინა მოქალაქის მნიშვნელობა, 
ხომ აღარ იქნებოდა ასეთი ვითარება საქართვე
ლოში. მოქალაქეობა კანონების დაცვაა, მაგრამ 
რომელი კანონები უნდა დავიცვათ, რომელი ხე
ლისუფლებისთვის უნდა ვიბრძოლოთ? მოქალა
ქეობა რთულია, საქართველოს მოქალაქეობა 
კიდევ უფრო რთული და პასუხისმგებლიანი, რო
მელსაც ნორმალურად ვერ ვეკიდებით. საქართვე
ლოს მოქალაქეობა რთულია, ისე როგორც კარგი 
დედის შვილობა. 

	 10 gv. 

8 gv.

	

ნიკოლოზ წელაური

რესპუბლიკური მოდელის გაგებით, მოქალაქე
ობის ძირითად ელემენტს წარმოადგენს მმართვე
ლობაში, პოლიტიკაში მონაწილეობა. მოქალაქე
ობის რესპუბლიკური გაგება გავრცელებული იყო 
ანტიკურ რომსა და საბერძნეთში. მოქალაქეობის 
ლიბერალური მოდელის, რომელიც XVII საუკუნი
დან განვითარდა, გაგებით, ეს, უპირველეს ყოვ
ლისა, სამართლებრივი სტატუსია, ხოლო პოლიტი
კური საქმიანობა წარმომადგენლების მეშვეობით 
ხორციელდება.

არსებობს, აგრეთვე, განსხვავებები მოქალაქე
ობის უნივერსალურ და დიფერენციალურ თეორი
ებს შორის. უნივერსალური მოდელის მიხედვით, 
მოქალაქეობა არის სამართლებრივი სტატუსი, 
რომლის მეშვეობითაც სახელმწიფოს ყველა წევრს 
ენიჭება თანაბარი სამოქალაქო, სოციალური და 
პოლიტიკური უფლებები. მოქალაქეობის დიფე
რენციალური მოდელი ეფუძნება განსხვავებებისა 
(კულტურული, რასობრივი, კლასობრივი, სქესობ
რივი და სხვა) და პლურალიზმის პოლიტიკური 

მნიშვნელობის აღიარებას.

ნინო აროშიძე

დღეს საქართველოში მოქალაქეობა არის არა 
მხოლოდ სამართლებრივი სტატუსი, არამედ სოცი
ალური, პოლიტიკური და კულტურული კომპლექ
სური მდგომარეობა, რომელიც საკმაოდ რთულ 
და სწრაფად ცვალებად გარემოში ვითარდება. 
ქვეყანა ამჟამად გადის ისტორიულ, სოციალურ და 
პოლიტიკურ ტრანსფორმაციებს, რაც მის მოქა
ლაქეებს ახალ გამოწვევებს და შესაძლებლობებს 
სთავაზობს. დღევანდელ საქართველოში მოქალა
ქეობას უწყვეტად ახლავს პოლიტიკური დაძაბუ
ლობა, რომელიც უმთავრესად უკავშირდება ქვე
ყანაში მიმდინარე დემოკრატიული პროცესების 
განვითარებას. 2010-იან წლებში დემოკრატიული 
ინსტიტუტების გაძლიერება დაიწყო, მაგრამ ბოლო 
წლების განმავლობაში პოლიტიკური პოლარიზა
ცია და ხელისუფლებისადმი კრიტიკა გაიზარდა. 
მოქალაქეებს ხშირად უწევთ არჩევანის გაკეთება, 
თუ როგორ შეაფასონ ქვეყანაში მიმდინარე პრო
ცესები, განსაკუთრებით იმ სიტუაციაში, როდესაც 
ვრცელდება ბრალდებები ადამიანის უფლებების 
დარღვევასა და მართლმსაჯულების დამოუკიდებ
ლობის შეზღუდვაზე. საქართველოს მოქალაქეს 
აქვს უფლებები, რომლებიც უკავშირდება რო
გორც ადგილობრივ, ისე საერთაშორისო ასპექ
ტებს. ქვეყნის მოსახლეობა აქტიურადაა ჩართუ
ლი საპარლამენტო არჩევნებში, რაც პოლიტიკური 
პროცესის ნაწილად მიმაჩნია. აქციები, დემონსტ
რაციები და საჯარო პროტესტები ხშირად იმართე
ბა ქვეყნის შიგნით, რაც ადასტურებს იმას, რომ მო
ქალაქეების ხმამაღალი გამოხატვის უფლება არის 
ერთ-ერთი ძირითადი ღირებულება. მაგალითად, 
2023 წელს მნიშვნელოვანი პროტესტები გაიმართა 
მთავრობის მიერ წამოწყებული კანონპროექტების 
წინააღმდეგ, როგორიც იყო „უცხოური გავლენის 
აგენტების“ კანონპროექტი, რომლის მიხედვითაც 
არასამთავრობო ორგანიზაციებსა და მედიას, რომ

ლებიც ფულად დახმარებას იღებდნენ უცხოეთის
გან, უნდა გაევლოთ შესაბამისი რეგისტრაცია. ეს 
კანონპროექტი ფართო მასშტაბით გააპროტესტა 
მოსახლეობამ, რადგან, მათი აზრით, იგი ერთგვარ 
პოლიტიკურ რეპრესიულ იარაღად იქცა და დემოკ
რატიული პროცესების შეზღუდვას ემსახურებო
და. საქართველოს მოქალაქეების ყოველდღიური 
ცხოვრება საკმაოდ რთულია, რადგან ქვეყანაში 
ეკონომიკური დისბალანსი, უმუშევრობის მაღალი 
დონე და სიღარიბე კვლავ მთავარი პრობლემებია. 
საქართველოში მოქალაქეების უმრავლესობის
თვის საცხოვრებელი პირობები დამოკიდებულია 
არა მხოლოდ სახელმწიფო პოლიტიკაზე, არამედ 
გლობალურ ეკონომიკურ ტენდენციებზე. ანალო
გიურად, როგორც სხვა ბევრ სიღარიბისგან დამ
ძიმებულ ქვეყანაში, აქაც ბევრი ადამიანი ეძებს 
უკეთეს სამუშაო ადგილებს საზღვარგარეთ, რაც 
ემოციებისა და შფოთის წყარო ხდება. საქართ
ველოს მოქალაქეობის მიღება ასევე დაკავშირე
ბულია ქვეყნის კულტურულ და ეროვნულ იდენ
ტობასთან. მიუხედავად იმისა, რომ საქართველო 
დამოუკიდებელი სახელმწიფო გახდა 1991 წელს, 
კავკასიაში არსებული ეთნიკური, რელიგიური და 
კულტურული მრავალფეროვნება კვლავ მნიშვ
ნელოვანია. მრავალი მოქალაქე, განსაკუთრებით 
ახალგაზრდები, ცდილობს არა მხოლოდ შეინარ
ჩუნოს ტრადიციები, არამედ შეიტანოს წვლილი 
საერთაშორისო კულტურულ და ეკონომიკურ 
პროცესებში. თუმცა, ზოგჯერ ეს გავლენები იწვევს 
დაპირისპირებებსა და შეუთავსებლობას. საქარ
თველოს მოქალაქეებს უწევთ ცხოვრება საერთა
შორისო კონტექსტში, რადგან ქვეყანა აქტიურად 
ცდილობს ინტეგრაციას დასავლურ სტრუქტურებ
ში, მათ შორის, ევროკავშირსა და NATO-ში. თუმ
ცა, ამ მიზნამდე მისაღწევი გზა საკმაოდ რთულია 
და გარკვეული წინააღმდეგობები არსებობს, რო
გორც ქვეყნის შიგნით, ასევე საერთაშორისო არე
ნაზე, განსაკუთრებით რუსეთთან ურთიერთობების 

9 gv.

	
	 11 gv. 

ფონზე. ქართველებს ხშირად უწევთ გადაწყვეტი
ლებების მიღება იმის მიხედვით, თუ რა სტრატეგია 
უნდა აირჩიონ საერთაშორისო ურთიერთობებში. 
დღევანდელ საქართველოში  ახალი თაობა აქ
ტიურადაა ჩართული პოლიტიკურ თუ სოციალურ 
პროცესებში. განათლებული ახალგაზრდები იბ
რძვიან უკეთესი მომავლისთვის. ისინი ხშირად 
მონაწილეობენ სოციოპოლიტიკურ აქტივიზმში, 
ატარებენ აქციებს, იბრძვიან ქალთა უფლებების, 
გარემოს დაცვითი პრობლემებისა და ეკონომი
კური სამართლიანობისათვის. მაგალითად, ახალ
გაზრდული მოძრაობები აქტიურად აპროტესტებენ 
იმ გადაწყვეტილებებს, რომლებიც ქვეყნის დე
მოკრატიული განვითარებისათვის საზიანოა და ამ 
გზით ცდილობენ, გააუმჯობესონ საზოგადოებრივი 
რეალობა. დღეს საქართველო არ არის მხოლოდ 

სახელმწიფო, რომელიც ინარჩუნებს იდენტობას 
თავისი მოქალაქეებისათვის, არამედ დინამიკური 
საზოგადოებაა, რომელშიც მოქალაქეობა მთელ 
რიგ ასპექტებს მოიცავს. ეს არის პოლიტიკური, 
კულტურული, სოციალური და ეკონომიკური სტა
ბილურობის მახასიათებელი, რომელშიც მოსახ
ლეობა მუდმივად აქტიურად მონაწილეობს ქვეყ
ნის განვითარების პროცესში. მიუხედავად იმისა, 
რომ გამოწვევები უამრავია, საქართველო ცდი
ლობს, თავისი ადგილი დაიმკვიდროს საერთაშო
რისო არენაზე და გადალახოს როგორც შიდა, ისე 
გარე პოლიტიკური სირთულეები. 

დღეს იყო მოქალაქე, ჩემთვის ასოცირდება ყვე
ლა იმ ადამიანთან, ვინც ყოველდღიურად დგას აქ
ციაზე ჩვენი ისტორიის სწორ მხარეს.

ნიცა კახიანი

მოქალაქეობა წარმოადგენს ადამიანის იდენ
ტობისა და საზოგადოებაში ინტეგრაციის უმნიშ
ვნელოვანეს ასპექტს. ეს არის არა მხოლოდ სა
მართლებრივი სტატუსი, რომელიც სახელმწიფო 
ორგანოებთან უფლებებისა და ვალდებულებების 
ურთიერთობას განსაზღვრავს, არამედ სოციალუ
რი და კულტურული როლი, რომელიც პასუხისმ
გებლობას, ურთიერთპატივისცემასა და სოლიდა
რობას მოიცავს.

უპირველესად, მოქალაქეობა გულისხმობს კა
ნონის წინაშე თანასწორობას. მოქალაქეს აქვს 
კონკრეტული უფლებები, როგორებიცაა ხმის მიცე
მის უფლება, სიტყვის თავისუფლება, განათლებისა 
და ჯანდაცვის ხელმისაწვდომობა. ამავდროულად, 
მოქალაქეები ვალდებულები არიან, დაიცვან კა
ნონები, გადაიხადონ გადასახადები და მონაწი
ლეობა მიიღონ ქვეყნის განვითარების პროცესში. 
მოქალაქის სტატუსი იძლევა იმ გარანტიას, რომ 
სახელმწიფო დაიცავს მის ინტერესებს, როგორც 
შიდა, ისე საერთაშორისო ასპარეზზე.

მეორეც, მოქალაქეობა გულისხმობს საზოგადო
ების კეთილდღეობისთვის აქტიურ მოქმედებას. 
მოქალაქე არ არის მხოლოდ პირი, რომელიც კა
ნონიერად სარგებლობს თავისი უფლებებით; იგი, 
ასევე, პასუხისმგებელია საერთო სიკეთეზე, იქნება 
ეს გარემოს დაცვა, სიღარიბის დაძლევა თუ დე
მოკრატიული ღირებულებების მხარდაჭერა. მო
ქალაქეობა, ამ მხრივ, მოითხოვს აქტიურობას რო
გორც ადგილობრივ, ისე გლობალურ დონეზე.

სოციალურ კონტექსტში, მოქალაქეობა მოიცავს 
საზოგადოებრივი ცხოვრების მრავალასპექტიან 
ჩართულობას. მოქალაქეები ქმნიან საზოგადოე
ბის კულტურულ ფუნდამენტს, აყალიბებენ საერ

თო ღირებულებებს, ტრადიციებსა და წესებს. ეს 
მოიცავს არა მხოლოდ ფორმალურ აქტივობებში 
(როგორიცაა არჩევნები ან სასამართლო პროცე
სებში მონაწილეობა) ჩართვას, არამედ არაფორ
მალურ ქმედებებს, როგორიცაა საზოგადოების 
მოხალისეობრივი დახმარება ან კულტურული ინი
ციატივების მხარდაჭერა.

	 12 gv. 

10 gv.

	

თუმცა, მოქალაქეობა არ არის სტატიკური კონ
ცეფცია. ისტორიის განმავლობაში მისი მნიშვნე
ლობა და ფორმა იცვლებოდა. მაგალითად, ძველი 
საბერძნეთის პოლისებში მოქალაქეობა მხოლოდ 
თავისუფალი მამაკაცებისთვის იყო ხელმისაწვ
დომი, ხოლო თანამედროვე დემოკრატიებში იგი 
ეფუძნება თანასწორობის პრინციპს და სქესის, 
რელიგიის ან ეთნიკური წარმომავლობისგან და
მოუკიდებელია. დღევანდელ გლობალიზაციის 
ეპოქაში მოქალაქეობა კიდევ უფრო კომპლექსუ
რი გახდა, რადგან ტექნოლოგიებმა და მიგრაციამ 
საზღვრები გადალახა და გაჩნდა „მსოფლიო მო
ქალაქეობის“ იდეა.

გლობალური მოქალაქეობა გულისხმობს სამყა
როსადმი პასუხისმგებლობის გრძნობას და აქტიურ 
ჩართულობას პლანეტის საერთო პრობლემების 
მოგვარებაში. კლიმატის ცვლილება, ეკოლოგიუ
რი კრიზისი, ადამიანური უფლებების დარღვევა – 
ეს არის საკითხები, რომლებიც ყველას თანაბრად 
ეხება, მიუხედავად ეროვნული საზღვრებისა. ამ 
მხრივ, მოქალაქეობა გულისხმობს არა მხოლოდ 
ლოკალურ, არამედ გლობალურ ხედვასა და მოქ
მედებას.

მოქალაქეობა, ასევე, დაკავშირებულია პიროვ
ნების მორალურ და ეთიკურ პასუხისმგებლობას
თან. ეს არის უნარი, აღიაროს სხვების უფლებები 
და თავისუფლებები, ხელი შეუწყოს მშვიდობისა 
და სამართლიანობის დამყარებას. კარგი მოქა

ლაქე არ შემოიფარგლება მხოლოდ საკუთარი 
ინტერესების დაცვით; იგი ცდილობს საერთო კე
თილდღეობის მიღწევას და საზოგადოების პრობ
ლემების გადაჭრას.

გარდა ამისა, მოქალაქეობა ითხოვს ცოდნასა 
და განათლებას. ინფორმირებული მოქალაქე უკე
თესად აცნობიერებს თავის უფლებებსა და ვალ
დებულებებს, შეუძლია შეაფასოს პოლიტიკური და 
სოციალური მოვლენები და მიიღოს უკეთესი გა
დაწყვეტილებები. განათლება, ასევე, ხელს უწყობს 
ტოლერანტობასა და კულტურათაშორისი კომუნი
კაციის გაუმჯობესებას, რაც მრავალფეროვან სა
ზოგადოებაში განსაკუთრებით მნიშვნელოვანია.

მოქალაქეობა ნიშნავს ერთდროულად ინდივი
დუალურ და კოლექტიურ პასუხისმგებლობას. ეს 
არის უნარი, დაიცვას საკუთარი ინტერესები, თუმ
ცა, ამავდროულად, იზრუნოს საერთო კეთილდღე
ობაზე. მოქალაქეობა არ არის მხოლოდ სტატუსი, 
არამედ ეს არის ყოველდღიური აქტიურობა და 
ქმედება, რომელიც მიმართულია უფრო სამართ
ლიანი, თანასწორი და მდგრადი მომავლის შექმ
ნისკენ.

ამრიგად, იყო მოქალაქე, ნიშნავს, იყო აქტიური, 
პასუხისმგებელი და სოლიდარული საზოგადოების 
წევრი. ეს არის ადამიანის უფლებებისა და ვალდე
ბულებების ჰარმონიული კომბინაცია, რომელიც 
ხელს უწყობს როგორც ინდივიდის, ისე მთლიანი 
საზოგადოების განვითარებას.

სალომე გულიაშვილი 

ადამიანის ერთ-ერთ მთავარ ფუნქციასა და 
თვისებას დაბადებისთანავე მისი ბრძოლისუნა
რიანობა წარმოადგენს. ცხოვრების სხვადასხვა 
ეტაპსა თუ სხვადასხვა სიტუაციაში, ჩვენ მუდმივად 
გვიწევს განსხვავებულ ფრონტზე ბრძოლა, იქნე
ბა ეს პირადი და მხოლოდ ჩვენი თუ საზოგადო 
და ბევრი ადამიანისთვის სენსიტიური თემები. ამ 
პროცესის თანმდევი, გარდაუვალი მდგომარეობაა 
მუდმივი ფიქრი და პრობლემებთან გასამკლავებე
ლი გზების ძიება, ჩვენი არსებობის შესამსუბუქებ
ლად და უკეთესი მომავლის ასაშენებლად. ჩვენი 
ფსიქიკა დასაწყისიდანვე მზადაა იმისათვის, რომ 
გაუმკლავდეს სიტუაციების მოსალოდნელ ცვა
ლებადობას და მათი გადალახვით უფრო და უფ
რო გაძლიერდეს. ამასთან ერთად, გვიყალიბდება 
პრიორიტეტების სისტემა და ისინი ჩვენი განვითა
რების მიმართულების პარალელურად იკვეთება. 
ვფიქრობ, ამ პროცესის განმავლობაში მაქსიმა
ლურად უნდა ვეცადოთ, რომ ჩვენი პრიორიტეტები 
მხოლოდ მატერიალური საკითხების გარშემო არ 
იყოს ფოკუსირებული, რათა ძალა შეგვწევდეს მათ 

მიღმა ბევრად უფრო დიდი სიღრმეების დანახვი
სა. ძალიან მნიშვნელოვანია ყოველთვის უფრო 
და უფრო მაღალი, სულიერი მწვერვალებისაკენ 
ვისწრაფოდეთ, რაც ჩვენი ადამიანობისა და მო
რალურობის ამაღლების გარანტიაა.

ერთ-ერთი მთავარი ფუნქცია, რაც გაგვაჩნია 
როგორც პიროვნებებს, არის ჩვენი მოქალაქის 
სტატუსი და მასთან დაკავშირებული რიგი პასუ
ხისმგებლობები. ადამიანის საზოგადოებრივი პა
სუხისმგებლობის ჩამოყალიბება მისი პირადი 
განვითარების პარალელურად ხდება. ამ გზაზე 
ფუნდამენტურია განათლება და მისი სრულყოფი
ლად, ყოველგვარი შეზღუდვების გარეშე მიღების 
შესაძლებლობა. ეს გვეხმარება, სამომავლოდ, უფ
რო ფართო არეალში შევძლოთ ყველა საკითხის 
დანახვა თუ განხილვა, შესაბამისად შესაბამისად, 
მათთან მიმართებაში ჩამოგვიყალიბდეს საკუთა
რი მოსაზრებები თუ დამოკიდებულებები. ძალიან 
რთულია ისეთი ქვეყნის წარმოდგენა, სადაც შენი 
სწავლის უფლება გარკვეულ ჩარჩოებშია მოქცეუ
ლი და შენი თავისუფალი სიტყვა საფრთხის წინაშე 
დგას. სამწუხაროდ, ამჟამად რეალური საფრთხის 

	

	 13 gv. 

წინაშე ვდგავართ, რომ ეს ჩვენს ყოველდღიურო
ბად გადაიქცეს და დავკარგოთ ის, რაც ჩვენთვის 
ყველაზე ძვირფასი მონაპოვარია, იქნება ეს თავი
სუფლება, ეროვნულობა თუ ინდივიდუალურობა. 

30 დღის წინ აქციაზე პირდაპირ თეატრიდან აღ
მოვჩნდი. სპექტაკლის დასრულებისთანავე ჩვენამ
დე მოაღწია ინფორმაციამ, რომ საფრთხის წინაშე 
დგას ჩვენი მომავალი, ჩვენი განვითარების ერთა
დერთი, შეუცვლელი გზა, ჩვენი თავისუფლების გა
რანტია. ამ მომენტში ბევრი ფიქრი გიჩნდება თავ
ში. ერთდროულად ფიქრობ არსებულ სიტუაციაზე, 
შენს ქვეყანაზე, შენს ოჯახზე, შენს აწმყოსა თუ მო
მავალზე, შენს მეგობრებსა თუ თანატოლებზე, შენს 
თანამოაზრეებზე, საკუთარ თავზე და არსებულ სი
ტუაციაში შენს ადგილსა თუ როლზე. ნეგატიური და 
იმედიანი ფიქრები ერთდროულად გაწვება და გი
ჭირს გაარჩიო, რომელია უფრო მეტად რეალური, 
რომელია გარდაუვალი. თუ ამ მდგომარეობაში არ 
არსებობს არანაირი გარანტია და, უბრალოდ, შენ 
გაქვს ხელში იმის ბერკეტი, რომ თავად, შენი პა
ტარა წვლილითაც კი შეძლო და დიდი ისტორიის 
ნაწილი გახდე. იქნებ შეგწევს ძალა იმისა, რომ იბ
რძოლო უსამართლობის წინააღმდეგ, გაბრაზდე, 
იყვირო, იტირო, მაგრამ ყველაფრის მიუხედავად, 
ბრძოლა გააგრძელო. იქნებ, როგორც მოქალაქეს, 
არავითარ შემთხვევაში არ გაქვს დანებების უფ
ლება. შენ ხომ არ ხარ უბრალო ცხოველი, რომლის 
მიზანიც საარსებოდ საჭირო მინიმუმის დაკმაყო
ფილებაა, არამედ ხარ პიროვნება, სულიერი სამ
ყაროთი და მოთხოვნილებებით, რომელიც ბევ
რად მეტს უნდა ესწრაფოდეს და მოვლენებს მიღმა 
ხედავდეს. არსებობს მომენტები, როდესაც პირადი 
ინტერესები და კომფორტი გვერდზე უნდა გადა

დო და კონცენტრირდე 
ბევრად უფრო მნიშვნე
ლოვანზე, საერთო ინ
ტერესებზე, რომლებიც 
პირადად შენს მომა
ვალსაც განსაზღვრავს. 
იქნებ არასწორია თქვა, 
რომ აპოლიტიკური 
ხარ, როდესაც პოლი
ტიკა ჩვენს ცხოვრებას 
განსაზღვრავს და საზო
გადოების ნაწილი ვერ 
იქნები, თუ მისგან გა
მიჯვნას ცდილობ. 

დღევანდელი ამბე
ბის პარალელურად, 
თავში გამუდმებით მიტ
რიალებს სხვადასხვა 
ნაწარმოების, ფილმი
სა თუ სპექტაკლის სი

უჟეტი. განსაკუთრებით მძაფრად მახსენდება 2 
წიგნი, ჯორჯ ორუელის „1984“ და ფრანც კაფკას 
„პროცესი“. ორივე წიგნში გადმოცემულმა ამბავ
მა ჩემზე დიდი შთაბეჭდილება მოახდინა. დავიწყე 
ფიქრი, თუ რამდენად რთული და, ამავდროულად, 
აბსურდული იქნებოდა მსგავს რეალობაში ცხოვ
რება, მაგრამ ერთი წუთითაც არ დამიშვია, რომ 
ეს ყველაფერი შეიძლება ჩვენი ყოველდღიურობა 
გამხდარიყო. დღეს რეალურად არსებობს ამ ყვე
ლაფრის საშიშროება. საშიშროება იმისა, რომ არ 
გვექნება საკუთარი აზრის გამოთქმის უფლება და 
იძულებულები ვიქნებით, გავჩუმდეთ; საშიშროება 
იმისა, რომ შიშის საფუძველზე ერთმანეთის მი
მართ უნდობლობის შეგრძნება შეგვჭამს და თან
დათან ინდივიდუალობადაკარგულ რობოტებად 
გადავიქცევით, რომელთაც ყველა ნაბიჯსა და მოქ
მედებას უკონტროლებენ; საშიშროება იმისა, რომ 
სიმართლის მხარეს მდგომი ადამიანები მოღალა
ტეებად შეირაცხებიან, ხოლო მატყუარები კი - გმი
რებად; საშიშროება იმისა, რომ ყველანი რაღაც 
აბსურდულ და არაფრისმომცემ პროცესში ჩავერ
თვებით, სადაც წარმოდგენა არ გვექნება, რა დავა
შავეთ, მაგრამ ვალდებულები ვიქნებით, დავყვეთ 
სამართლის სახელით მოლაპარაკე უსამართლო, 
მორალაყრილ ხალხს.

ამ ყველაფრის მიუხედავად, როგორი ირონიუ
ლია, როდესაც ადამიანისათვის გიწევს იმას ახს
ნა, თუ რას ნიშნავს იყო მოქალაქე და ნებისმიერ 
მომენტში მზად იყო საკუთარი ქვეყნის დასახმა
რებლად. კარგი მოქალაქე მუდმივად ბრძოლი
სუნარიანია უსამართლობის წინააღმდეგ, ყოველ

12 gv.

	

	 14 gv. 

თვის შესწევს ძალა, მას წინააღმდეგობა გაუწიოს 
და საკუთარი უფლებებისათვის დამსახურებულად 
იბრძოლოს. აუცილებელია იმის გააზრება, რომ სა
ხელმწიფოს საზოგადოება წარმოადგენს და არა 
პირიქით, შესაბამისად, უნდა ვიცოდეთ ჩვენი ძა
ლისა და ერთიანობის მნიშვნელობა. ყოველთვის 
უნდა შევეცადოთ, რომ ერთ საკითხს რამდენიმე 
კუთხით შევხედოთ, რათა ჩამოგვიყალიბდეს მის 
შესახებ ინდივიდუალური დამოკიდებულებები. 
ჩვენი პოზიციის დასაცავად უნდა შეგვეძლოს მყა
რი და ლოგიკური არგუმენტების მოყვანა. შიში 
და გაურკვევლობა ამ პროცესის თანმდევია, მაგ
რამ ეს სრულიად არ ნიშნავს ფარ-ხმლის დაყრას. 

რაც ჩემთვის ყველაზე მნიშვნელოვანია, კარგი 
მოქალაქის მიერ მიღებული გადაწყვეტილებები 
ყოველთვის უნდა იდგეს მორალსა და სინდისზე, 
რადგან ეს ერთადერთია, რასაც ვერასდროს გა
ვექცევით. რამდენადაც შევეცდებით, რომ საკუთა
რი სინდისის ხმა გავაჩუმოთ ან მას, უბრალოდ, არ 
მოვუსმინოთ, იმდენად უფრო დიდი სიმძაფრით 
დაიწყებს ის ჩვენს შიგნით ღრიალს და გათავი
სუფლებისათვის ბრძოლას, ბოლოს აუცილებლად 
მოაღწევს ჩვენს გულსა თუ გონებამდე და ყველა
ზე მტანჯველი გახდება ჩვენი არსებობისათვის. იყო 
მოქალაქე, ნიშნავს, იყო ადამიანი, ამ სიტყვის ყვე
ლაზე ზუსტი, ყველაფრისმომცველი გაგებით. 

სალომე თაბაგარი

„საზოგადოებისთვის სასარგებლო საქმე აკეთო 
საზოგადოებასთან ერთად“;

„იყო მოქალაქე, უპირველესად არის პასუხისმ
გებლობა“;

„ნიშნავს, წახვიდე არჩევნებზე და შენი პოზიცია 
დააფიქსირო“;

„მხოლოდ არჩევნებზე მისვლით არ მთავრდება 
მოქალაქის ვალდებულება, მან უნდა გააკონტრო
ლოს კიდეც არჩეული ხელისუფლება“.

 ყველა ადამიანს განსხვავებული შეხედულება 
აქვს მოქალაქის ვალდებულებებსა და უფლებებ
თან დაკავშირებით, თუმცა, საბოლოოდ მაინც არ
სებობს ის სავალდებულო თვისებები, რომლებიც 
უნდა ჰქონდეს ქვეყნის მოქალაქეს, იმისთვის, რომ 
ქვეყანამ დაიწყოს წინსვლა. 

 ვფიქრობ, როგორც სახელმწიფოა ქვეყნის გან
ვითარებისთვის მნიშვნელოვანი, ასევე მნიშვნე
ლოვანია თითოეული მოქალაქე. ვერც ერთი სა
ხელმწიფო ვერ განავითარებს ქვეყანას ხალხის 
გარეშე. ამიტომ ხშირად გვინახავს, რომ ქვეყნის 
განვითარება დაუწყიათ, უპირველესად, ხალხის 
თვითშეგნების აწევით, განათლებით და მისი ეკო
ნომიკური მდგომარეობის გაუმჯობესებით.

 ვფიქრობ, ყველა მოქალაქის ვალდებულებაა, 
აკეთოს ქვეყნისთვის სასარგებლო. ჩემთვის მიუ
ღებელია იმ ადამიანების პოზიცია, რომლებიც მი
დიან საზღვარგარეთ, იღებენ განათლებას და შემ
დეგ ახმარენ ამ რესურსს სხვა ქვეყანას. სრულიად 
გასაგებია ის ფაქტი, რომ საქართველოს გარეთ 
მათ მეტი პერსპექტივა აქვთ, თუმცა ადამიანს რო
ცა გქვია საქართველოს მოქალაქე, ქართველი, შე
ნი თავის გარდა, შენს ქვეყანაზეც უნდა იფიქრო. რა 
თქმა უნდა, არ ვამბობ, რომ განათლება არ უნდა 
მიიღონ საზღვარგარეთ, უბრალოდ, ჩემი აზრით, 
ეს რესურსი შემდეგ საკუთარ ქვეყანას უნდა მოახ
მარონ.

სამწუხაროდ, რომ გავითვალისწინოთ დღევან
დელი მოვლენები, ქართველი ხალხი, ქართველი 
მოქალაქეები ფიქრობენ, რომ ქვეყნის ბედი სა
ხელმწიფოს ხელშია და მათ არავინ არ შეეკითხე
ბა არაფერს, არ ერევიან პოლიტიკაში და თით
ქოს გვერდიდან უყურებენ ყველაფერს. ისინი ვერ 
იაზრებენ, რომ მათი ვალდებულებაა იზრუნონ ამ 
ყველაფერზე, გამოთქვან მკაფიო აზრი თითოეულ 
მოვლენასთან დაკავშირებით. სამწუხაროდ, ამას 
ძალიან ცოტა აკეთებს. შენი, როგორც მოქალაქის 
უფლებაა, რომ გააპროტესტო ის, რაც არ მოგწონს. 
სახელმწიფო არის შენი და არა მთავრობის. ქვეყა
ნას უნდა მართავდეს ხალხი და არა ოლიგარქი და 
მისი ქვეშევრდომები. 

 სამწუხაროდ ჩვენი ქვეყნის მოსახლეობა ვერ 
იაზრებს იმ ვალდებულებებს, რაც მათ გააჩნიათ. 
მაგალითად, ხშირად მინახავს, როგორ ჩადიან 
ვანდალიზმს, აფუჭებენ ახალგაკეთებულ სკვე
რებს, ბაღებსა და ასე შემდეგ. ისინი ვალდებულები 
არიან, მოუფრთხილდნენ თავიანთ ქვეყანას. 

 ერთ-ერთი მთავარი პრობლემა ასევე არის და
ბინძურება. გვაქვს ქვეყანაში კანონი, რომელიც 
კრძალავს ქუჩაში ნაგვის დაყრას, თუმცა ამას სა
ერთოდ არ გამოაქვს შედეგი, რადგან ადამიანე
ბის თვითშეგნება ვერ სწვდება იმას, რომ არ უნდა 
დაანაგვიანო შენივე ქვეყანა და არ უნდა იცხოვრო 
საღორეში. ხშირად დავკვირვებივარ ადამიანებს, 
რომლებიც არ ყრიან ნაგავს იმ ადგილზე, სადაც 
კამერებია ,იმიტომ კი არა, რომ არ დააბინძურონ 
გარემო, არამედ იმიტომ, რომ ჯარიმა არ მოუვი
დეთ.

ასევე, ძალიან ხშირია შემთხვევები, როცა 
არაფხიზელ მდგომარეობაში მყოფ ადამიანებს 
დაუზიანებიათ სხვები და, ალბათ, ყველას გაგვი
გია სუფრაზე ფრაზა, „არ დაჯდე საჭესთან ნასვა
მი, თორემ დაგაჯარიმებენ“. რეალურად, ამ ადა
მიანებს ის კი რა აშინებთ, რომ შეიძლება სხვისი 
და საკუთარი სიცოცხლე მოსპონ, არამედ ის, რომ 

შეიძლება 500-ლარიანი 
ჯარიმა დაუწერონ. მოქა
ლაქე ვალდებულია, არ 
შეუქმნას საფრთხე სხვის 
სიცოცხლეს და კეთილ
დღეობას!

ყველა ადამიანს, მო
ქალაქეს აქვს განათლე
ბის უფლება. რაც უფრო 
გაუნათლებელია ერი, 
მით უფრო მარტივია მი
სი მართვა. სამწუხაროდ, 
ჩვენს ქვეყანაში განათ
ლების უფლება ძალიან 
შეზღუდულია. ზოგ ადა
მიანს ელემენტარული, 9 
კლასის დამთავრების სა
შუალებაც არ აქვს. 

ყველა მოქალაქის უფ
ლებაა, იცოდეს სიმართლე!

სამწუხაროდ, ჩვენს ქვეყანაში ძალიან დიდი 
პრობლემაა სიმართლის ცოდნის მხრივ. დავიწყოთ 
მედიებით. ყველა არხზე სხვადასხვა ინფორმაციას 
იღებს მაყურებელი, რაც არის სრული კატასტროფა. 
ზოგიერთი არხი, მაგალითად „იმედი“, არის მიკერ
ძოებული და მოქალაქეების უფლებებს ზღუდავს. 
თუმცა, ვფიქრობ, სიმართლის ცოდნის უფლების 
დარღვევა თვითონ ხალხიდან მოდის. ქართველ 
ხალხს არ უყვარს სიმართლის ცოდნა, მათთვის 
უმჯობესია, რომ ყველაფერს უყურონ ვარდისფერი 
სათვალით, რომ შემთხვევით „იდეალური ცხოვ
რება“ არ დაერღვეთ, ზედმეტად არ შეწუხდნენ.

როგორც წეღან აღვნიშნე, ყველა მოქალაქეს 
აქვს აზრის გამოხატვის უფლება, რომელსაც, სამ
წუხაროდ, ხშირად არღვევენ სხვა ადამიანები. 
მათში იგულისხმება, როგორც სახელმწიფო, ასევე 
ხალხი. თუ გამოთქვი ისეთი აზრი, რომელიც განს
ხვავებულია სხვა ადამიანების აზრისგან, ან დაგი
ჭერენ, ან გაჭირვებაში ამოგხდება სული, ან ბრბო 
გადაგივლის ზედ. ბევრჯერ გვინახავს სოცქსელებ
ში, ადამიანის განსხვავებულ აზრს რა ლანძღვა 
მოჰყოლია ხალხის მხრიდან, რაც ჩემთვის ყოვ
ლად მიუღებელია.

აღსანიშნავია, რომ ბევრ მოქალაქეს აშინებს ის 
ფაქტი, რომ მათ აკისრიათ ქვეყნის წინაშე გარკ
ვეული ვალდებულებები. ვფიქრობ, ადამიანების 
70% ფიქრობს, რომ ქვეყნის წინსვლა და განვითა
რება დამოკიდებულია მხოლოდ სახელმწიფოზე 
და უყურებენ ყველაფერს გვერდიდან. რეალურად 

იმიტომ, რომ მათ არ შესწევთ ძალა, რაიმე ღირე
ბული გააკეთონ, ან, უბრალოდ, მოსწონთ ასეთ 
მდგომარეობაში ყოფნა. 

მოქალაქის ერთ-ერთი უმთავრესი როლი სო
ციალურ ცხოვრებაში არჩევნებში, რეფერენდუმ
ში, პლებისციტში მონაწილეობაა, რომელსაც ბევ
რი ადამიანი არ ასრულებს. ხშირად იმართლებენ 
თავს ფრაზით - „ჩემი ერთი ხმა რას გადაწყვეტს“. 
რეალურად შენი, ჩემი, ჩვენი ხმა წყვეტს ზუსტად.

განსაკუთრებით მნიშვნელოვანია მოქალაქის 
სოციალური როლი თემის განვითარებაში. მას შე
უძლია, ინდივიდუალურად ან ორგანიზაციის ფარ
გლებში, საზოგადოებისთვის საჭირო აქტივობებით 
დაეხმაროს სოციალურად დაუცველებს, ბავშვებს 
ან მოხუცებს; ჩაატაროს ან მონაწილეობა მიიღოს 
საქველმოქმედო ღონისძიებებში; იზრუნოს ცხო
ველების და ზოგადად გარემოს დაცვასა და კე
თილდღეობაზე.

მნიშვნელოვანია, რომ მოქალაქე პასუხისმგებ
ლობით ეკიდებოდეს საკუთარი უფლებებისა და 
მოვალეობების შესრულებას - პატივი სცეს და ანგა
რიში გაუწიოს სხვების ინტერესებს, სიფრთხილით 
მოეპყროს საზოგადოებრივ სიკეთეებსა და ქონე
ბას, იზრუნოს მათ გაუმჯობესებაზე (მაგალითად, 
დარგოს ხე ან დაასუფთაოს საერთო ტერიტორია, 
უარი თქვას გარემოსთვის მავნე ნივთიერებების, 
ან, საგნების გამოყენებაზე და ასე შემდეგ). ეს რო
ლი, ბუნებრივია, ნებაყოფლობითია, თუმცა, სა
ზოგადოებებში, რომელთა მოქალაქეებიც პირადი 
პასუხისმგებლობით არიან განმსჭვალულნი, ცხოვ
რება გაცილებით სასიამოვნოა.


